
ANNOTATSIYA 

Ushbu maqolada zamonaviy biologik tadqiqotlarda bioinformatikaning ahamiyati 

va kompyuter modellashtirish yordamida bioinformatika faniyanada rivojlanganligi 

misollar bilan batafsil taqdim etilgan. 

ABSTRACT 

This article presents in detail the importance of bioinformatics in modern 

biological research and the development of bioinformatics in science with the help of 

computer modeling. 

Key words: computer, modeling, information, bioinformatics, protein, 

mathematical model 

 

Bioinformatikaning yaralish tarixi 13 asrlarga borib taqaladi. Matematika tarixiga 

Fibonachchi (Fibonacci) nomi bilan kirib kelgan yosh italyan Pizalik Leonardo 

(Leonardo of Pisa) biologik jarayonning birinchi matematik modelini tuzgan holda 

quyonlarnig ko‘payishi to‘g‘risidagi masalani tavsiflab bergan. XX asrning 20 yillariga 

kelib esa yana bir italyan olimi Vito Volterra (Vito Volterra) “yirtqich-o‘lja” 

ko‘rinishidagi ikki biologik turning o‘zaro harakati modelini yaratdi. 40 yillar oxirida 

biologiyaga fizik va matematiklar kirib kela boshladi. Biologiyaning zamonaviya tarixi 

1953 yildan, amerika olimlari Jeyms Uotson (James Watson) hamda Frensis Krik 

(Francis Crick) tomonidan DNK ning qo‘sh spiralligi kashf qilingan davrdan 

boshlandi. 

Bioinformatika o‘z ichiga quyidagilarni oladi:  

1) qiyosiy genomikada kompyuter tahlilining matematik usullari (genom 

bioinformatikasi);  

2) oqsil strukturalarini bashorat qilish uchun algoritm va dasturlarni ishlab chiqish 

(strukturaviy bioinformatika); 

3) muvofiq hisoblash uslubiyatlari strategiyasi tadqiqoti hamda informatsion 

murakkablikning biologik tizimlar tomonidan umumiy boshqarilishi 

Bioinformatika biologiyaning ilmiy tajribalari asosida olingan natijalarni tahlil 

qiladi. Olingan ma’lumotlarni tadqiqotchi ma’lumotlar bazasida mavjud bo‘lgan 

barcha to‘plamlar bilan solishtiradi. Bordiyu, u o‘zi aniqlagan ketma-ketlikni 

ma’lumotlar bazasidan topa olmasa bunda u bu ma’lumotni shu joyga kiritib qo‘yadi 

va bu bilan bazani yanada boyitadi. Ma’lumotlar bazasi funksiyalariga saqlash, 

tizimlashtirish, axborotlarni yangilab turish unga kirish huquqi bilan ta’minlashlar 

kiradi. Bu operatsiyalar esa katta qudratlardagi kompyuterlarni talab qiladi. 

Har qanday yangidan o‘qilgan genom harflarning turli xil kombinatsiyalarida 

takrorlanuvchi ulkan ketma-ketliklar ko‘rinishida namoyon bo‘ladi. Bioinformatika 

bunday xilma-xillikdagi matndan genlarni ajratib olish imkoniyatini beradi. Genomdan 

genni ajratib olish kabi bunday operatsiya genomni belgilash deb ataladi.   

Bioinformatika kompyuter modellashtirish yordamida hech bo‘lmaganda oqsil 

strukturasi uzoqroq o‘xshash ketma-ketligi ma’lum bo‘lgan holatlarda oqsilning 

fazoviy modelini yasashda yordam beradi.  

Bioinformatika texnologiyalaridan foydalanib qilingan biologiya sohasidagi 

yangi kashfiyotlar tez suratda tibbiyot, farmakologiya, kosmetologiya, biotexnologiya, 

qishloq xo‘jaligi, ekologiya va boshqa sohalarda jalb qilinadi.                 

Xulosa qilib shuni aytish mumkinki Bioinformatika mustaqil ravishda amaliy 

ahamiyatga ega bo‘lgan natijalar beradi va shuningdek biologiyaning turli sohalarida 

ishlash uchun sharoit bilan ta’minlaydi. Bioinformatika bo‘yicha ishning katta qismi 

biologik axborotni saqlash va uni tahlil qilish uchun ma’lumotlar bazasidan 

foydalanish texnologiyalari atrofiga jamlangan. Bunday ma’lumotlar bazasi ommabop 

yoki shaxsiy bo‘lishi mumkin. Garchi ma’lumotlar bazasidan foydalanishga nisbatan 

bu usullar anchagina keng tarqalgan bo‘lsada biologik axborotlarni tahlil qilish uchun 

ontologiya va mantiqiy usullardan foydalanish rivojlanib bormoqda. 

